
GOUVÈNÈ CUOMO AP AVÈTI KONSOMATÈ YO SOU NOUVO FWOD PANDAN 

SEZON TAKS LA  
 

Pran prekosyon  sou apèl telefòn bò kote moun kap eseye pase pou reprezantan 
Trezò  

 
Yo te lanse yon nouvo pajwèb pou Nouyòkè yo rapòte eskwokri, fwod, ak vòl 

idantite  
 

 

Gouvènè Andrew M. Cuomo jodia te alète konsomatè yo sou nouvo fwod pandan sezon 
taks la bò kote moun kap eseye pase pou reprezantan Trezò.  Pandan semèn ki sot 
pase yo, kontribyab yo, ansanm avèk moun kap prepare taks te resevwa apèl ki soti bò 
kote moun malonèt kap eseye pase pou reprezantan ki soti nan Depatman Trezò Eta 
New York ak Etazini.  Gouvènè a te anonse tou lansman yon nouvo sitwèb pou 
Nouyòkè yo rapòte fwoud, aktivite fwod, ak vòl idantite.  
 

“Administrasyon nou an angaje pou pwoteje konsomatè yo kont malonèt yo kap chèche 
atake Nouyòkè kap travay di yo,” Gouvènè Cuomo te deklare. “Nouyòkè yo bezwen 
pou yo rete vijilan, gen dout sou nenpòt moun kap chèche mande enfòmasyon pèsonèl, 
epi rapòte nenpòt aktivite sispèk bay otorite apwopriye yo.” 
 

Komisè Taks ak Finans Jerry Boone te deklare, “Kontribyab yo dwe rete vijilan kont 
krim sa yo, patikilyèman pandan sezon taks la lè moun malonèt yo ap eseye eksplwate 
kontribyab ki pa pran prekosyon yo. Si ou resevwa yon apèl telefòn de yon moun ou 
sispèk kap parèt tankou yon anplwaye nan Depatman Taks, oswa ou gen enkyetid ke 
ou te viktim de vòl idantite, nou vle ke ou konnen.  Vizite nouvo pajwèb nou an pou 
rapòte ekskwokri, fwod ak vòl idantite.” 
 

Jorge Montalvo, Sekretè Adjwen pou Opòtinite Ekonomik, ki sipèvize Divizyon 
Pwoteksyon Konsomatè Eta New York te deklare, “Avansman rapid nan teknoloji 
bay kriminèl yo diferan fason pou yo rantre nan enfòmasyon pèsonèl moun epi vòlè 
Nouyòkè yo nan lajan ke yo travay di pou fè, espeysalman pandan sezon taks la.  Nou 
mande piblik la pou l rete vijilan pandan yap prepare taks yo epi ankouraje yo pou 
kontakte otorite ki apwopriye yo touswit si yo panse ke yo te vize.” 
 

Aksyon malonèt sa yo vize kontribyab yo, ansanm avèk moun kap prepare taks yo.  
Gouvènè Cuomo te egzòte kontribyab yo pou yo pran prekosyon sou twa nouvo fwod 
kap parèt nan kòmansman sezon taks la:  

1. Malonèt yo poze kòm reprezantan Trezò NYS oswa Etazini – Moun kap 
rele yo ap poze kòm ajan Trezò NYS pou ankouraje viktim yo pou bay 
enfòmasyon kont labank yo ansanm avèk $250 an retou pou yon gwo kantite 
lajan kap vini nan yon lòt dat.   Pou fè yo parèt pi konvenkan, malonèt yo bay 
viktim lan yon nimewo telefòn, adrès, ak kòd konfimasyon spesifik pou 
tranzaksyon an.  Nouyòkè yo ki te resevwa apèl tou nan men moun kap poze 
kòm ajan Trezò Etazini.  

Klike la pou w jwenn yon modèl sou anrejistreman fwod la.  
2. Lwa sou Penalite Ankesman pou Swen A bon mache– Nouyòkè yo ki pa 
gen asirans ka sibi yon lòt fwod taks ki gen ladann penalite daprè Lwa sou Swen 
A bon mache. Nan sèten ka, moun kap prepare taks ki pa diy de konfyans ap di 
kliyan yo pou peye penalite yo dirèkteman a yo menm, epi yo kenbe lajan an.  
Kontribyab yo pa ta dwe janm fè yon peman taks dirèkteman bay yon moun 
oswa yon preparatè taks.  Peman yo dwe fèt sèlman avèk yon deklarasyon taks 
oswa an repons a yon lèt ki soti nan IRS.  
3. Preparatè taks yo vini sib – Preparatè taks yo tou dwe rete vijilan. Resan 
fwod ap vize moun ki prepare taks yo atravè apèl telefòn pou mande 
enfòmasyon kliyan.   Nan ka sa yo, malonèt yo pretann ke yo se IRS nan lespwa 
pou yo jwenn non itilizatè ak modpas kont kontribyab yo.  

Pou ede Nouyòkè yo pwoteje tèt yo, Gouvènè Cuomo te ofri konsèy ki annaprè yo: 
• Pa pran nan twonpri moun kap rele yo kap menase w oswa mande 
enfòmasyon pèsonèl. Vòlè kap pase pou ajan IRS oswa anplwaye Depatman 
Taks itilize tan sa nan ane a pou twonpe kontribyab yo.   Asire ke ou bay 
enfòmasyon pèsonèl ou—enkli nimewo sekirite sosyal ou—a yon moun ke ou fè 
konfyans.  Sonje, Depatman Taks NYS ak IRS ap toujou voye yon lèt ba ou 
anvan li kontakte w pa telefòn oswa voye imèl osijè yon dèt taks.   Pa dakò pou 
rankontre avèk okenn moun ki vle pase pou yon reprezantan taks e kap ensiste 
pou peye yon dèt anpèson. 

• Pran prekosyon sou imèl “eskwokri”. Kontribyab yo ka resevwa imèl 
ki gen ladan logo gouvènman ki pa reyèl kap ofri asistans pou regle fo 
pwoblèm taks.  Depatman Taks NYS ak IRS pap janm mande 
enfòmasyon pèsonèl oswa finansye pa imèl.  Kontribyab yo ka pwoteje tèt 
yo kont imèl bidon sa yo lè yo pa klike sou okenn lyen an e olye de sa ale 
dirèkteman sou sitwèb IRS oswa Depatman Taks. 
• Evite vòl idantite. Deklarasyon taks ou gen ladan enfòmasyon pèsonèl, 
enkli nimewo sekirite sosyal ou, idantite sa vòlè ak fwodè yo ap chèche. 
Pou anpeche ke enfòmsyon enpòtan sa konpwomèt, bay li sèlman a yon 
moun ki prepare taks ke ou fè konfyans epi regilyèman kontwole kont 
labank ou pou aktivite sispèk. 
• Rapòte l– Si ou panse ke yon moun ki te kontakte w tap eseye yon 
fwod, te viktim fwod oswa vòl idantite, oswa sispèk ke yon moun kap 
prepare taks angaje nan aktivite ilegal, vizite nouvo pajwèb fwod 
Depatman Taks pou aprann sou kijan pou rapòte l. 

Nan 2015, Depatman Taks ak Finans Eta New York te siyale plis pase 291,000 
deklarasyon taks sispèk kap ekonomize kontribyab yo $500 milyon. Si yo sispèk aktivite 
kriminèl, yap envestige l e, si apwopriye refere l bay pwosekitè kriminèl yo.  

